
Бочетова Мария Михайловна, Дуллукутээ5и «Кустук» уhуйаан 1 категориялаах 

иитээччитэ. 

 

Тиэмэтэ: «Куобахчааҥҥа көмө» 

Сыала: Оҕону аһыныгас, көмөлөөх буоларга иитии. Тулалыыр эйгэни харыстыырга иитии 

Соруктара: 

1. Сыһыарыыга ураты техниканы билиһиннэрии (ватнай шариктары туһанан) 

2. Оҕо бэйэтэ тутан-хабан чинчийэн көрөн толкуйдуур дьоҕурун сайыннарыы. 

3. Оҕо оҥорбут оҥоһугуттан дуоһуйууну ыларын ситиһии. 

4. Тутаах үөрэтэр хайысха: билэ сатыыр дьоҕурун сайыннарыы (Познавательное 

развитие) 

Yөрэтии хайысхаларын алтыһыыта: 

1. Эти-хааны сайыннарыы (физическое развитие) 

2. Тылы сайыннарыы (речевое развитие). 

Эрдэ ыытыллыбыт үлэлэр: 

1. Түннүгүнэн хаары кэтээн көрүү. 

2. Хаар, куобах ойуулаах кинигэлэри, хартыыналары көрдөрүү. 

Туттуллар тэриллэр: клей, шариктар 5 устуука, хаар, куобах уруһуйдаах хартыына, ватнай 

шариктар, атрибуттар, сюрпризнай момент- куобах. 

Дьарыктаныы хаамыыта 

(Оҕолор төбөлөругэр хаар кэтэрдэбит) 

Хаардар сиэттиһэн баран шарик үрэллэр, «Паш» шарикпыт тэстэр. (2-3 хатылыыбыт) 

Музыка тыаһыыр оҕолор хаар үҥкүүтүн үҥкүүлүүллэр, арай ол үҥкүүлүү 

сырыттахтарына, мастар кэннилэригэр ким эрэ ытыыр саната иһиллэр. 

Иитээччи: - Оҕолоор, истэбит манна ким эрэ ытыыр дии, баран көрөбут дуо? 

- Хайа бу кимий? (Куобах) Куобахчаан, эн тоҕо ытаатын? 

Куобах:- Мин ойуурга ойуоккалаан оонньуу сылдьыбытым, ол сырыттахпына кутуругум 

маска иннэн баран быстан хаалла, ону мин көрдөөн булбатым. Ыый-ый-ый (Куобах 

ытыыр)  

Иитээччи: - Куобахчаан ытаама, кэл биһигини кытары үҥкүүлээ. 

Куобахчаан оҕолору кытары үҥкүүлүүр. 

Иитээччи: - Оҕолоор, куобахчааҥҥа хоһоон ааҕан иһитиннэрэбит дуо? 

Оҕолор хоһоон ааҕаллар  

Куобах 

Куобах, куобах барахсан  

Куотан, куотан кэлэммин 



Ыккый ойуур быыһыгар  

Утуйа, утуйа сытабын (иикитэ хатылыыллар) 

Куобах: - Оҕолоор, эһиги наһаа учугэйдик үҥкүүлүүр, хоһоон ааҕар эбиккит, 

маладьыастар! Ол да буоллар мин кутурукпун булуохпун наһаа баҕарабын (куобах 

хомойор). 

Иитээччи: - Хомойума куобахчаан. Оҕолоор, ойуурга баран куобах кутуругун көрдүүбүт 

дуо? (оҕолор сөбүлэһэллэр) 

- Уай, оҕолоор, бу сытар быһыылаах куобах кутуруга (иитээччи хаар булан ылар уонна 

оҕолортон ыйытар). Бу тугуй оҕолор? Куобах кутуруга дуо? (суох) Оччоҕо тугуй? (хаар) 

Маладьыастар! Хаар хайдах өҥнөөҕуй? (маҥан) Хаар өссө хайдаҕый? (Тымныы)  Хаары 

биһиги тугунан тутабытый? (үтүлүгүнэн) Хаары үтүлүгэ суох туттахпытына биһиги 

илиибит хайыырый? (тоҥор, ыччуу-ычча буолар) Маладьыастар! (хас биирдии оҕоҕо 

хаары туттаран көрөбут) 

- Хаар хантан туһэрий? Халлаантан (шарик тэстэр, ону кытары хаар түһэр) 

Оҕолор куобаҕы кытары хаар үрэн оонньууллар. Ол эрэн куобах син биир санааргыыр. 

- Куобахчаан санаарҕаама, билигин биһиги оҕолору кытары эйиэхэ хартыына уонна 

кутурук онорон бэлэхтиэхпит. 

Оҕолор ватнай шариктарынан куобах кутуругун клейдыыллар. Иитээччи куобахха 

кутурук оҥорон бэлэхтиир. Куобах оҕолору хайгыыр, оҕолорго махтанар. 

Куобах: - Баһыыбаларын оҕолоор, мин наһаа учугэй кырасыабай кутуруктанным. 

Иитээччи: - Оҕолоор хартыынабытын куобахха бэлэхтиибит дуо? (оҕолор сөбүлэһэллэр) 

Куобах: - Баһыыбаларын оҕолоор уонна покааларын, көрсуөххэ диэри. 

Куобах барар, музыка тыаһыыр, оҕолор салгыы үҥкүүлүүллэр. 

Иитээччи: - Оҕолоор, ким биһиэхэ кэлэ сырытта? 

-куобах тугун сүтэрэн көрдүү сылдьарый? (кутуругун) 

- ойууртан биһиги тугу булан ыллыбыт? (хаар) 

- хаар хайдаҕый? (тымныы) 

- хаары туохтаах тутабытый? (үтүлүктээх) 

Маладьыастар! 

 

 


